
কি এক ভাবনা ভাবে সদাই আনমনা।

পাড়াপড়শী ভাবে বুঝি পাকল[১] এইজনা॥

মারিলেও নাহি কাঁদে দিলে নাই তার রোস।

কাম করে দশ গুন নাই কোন হোঁস[২]॥

গালাগালি কুবাক্য যে কতশত সয়।

জান পরাণে করে কাম যেই যাহা কয়॥৩২



হালুয়ানীর ঘরে এক পুত্ত্র যে আছিল।

সোন্দর কুমার বুলি[৩] তার নাম যে রাখিল॥

অপূর্ব্ব সোন্দর[৪] কুমার শুন সমাচার।

চান সুরুজ[৫] জিনি রূপ দিয়াছে তাহার॥৩৬

খসমের[৬] মরণের পরে হালুয়ানী তারে।

বুগর[৭] লৌদি[৮] পালিয়াছে বড় যত্তন[৯] কৈরে॥

সোন্দর কুমার তার সদা দিল খোস।

গরু চরাণিয়া তার হৈল বড় দোস্[১০]॥৪০

হজরত বড় পীর শাহা আছিল বড় পীর।

ধর্ম্মমন্ত যোগ্যমন্ত দয়ামন্ত থির[১১]॥

সোন্দর কুমারের উপর মহব্বত[১২] তান।

আদর করিত তারে বেটার[১৩] সমান॥৪৪

হালুয়ানীর ঘরে পীর হামিসা[১৪] আসিত।

সোন্দর কুমারে পীর দেখিয়া যাইত॥







	↑ পাকল=পাগল।

	↑ হোঁস=হুস।

	↑ বুলি=বলিয়া।

	↑ সোন্দর=সুন্দয়।

	↑ চান সুরুজ=চন্দ্র সূর্য্য।

	↑ খসমের=স্বামীর।

	↑ বুগর=বুকের।

	↑ লৌদি=রক্ত দিয়া।

	↑ যত্তন=যত্ন।

	↑ দোস্=দোস্ত, বন্ধু।

	↑ থির=স্থির, ধীর।

	↑ মহব্বত=ভালবাসা।

	↑ বেটার=পুত্ত্রের।

	↑ হামিসা=সর্ব্বদা।

		 এই পাতা শেষ সম্পাদিত হয়েছে ১৭:০৫টার সময়, ২৬ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

